ԱՄՓՈՓԱԹԵՐԹ

«ՄԵԿ ԱՆՁԻՑ ԳՆՄԱՆ ԸՆԹԱՑԱԿԱՐԳՈՎ ԳՆՄԱՆ ԳՈՐԾԸՆԹԱՑ ԿԱԶՄԱԿԵՐՊԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

		1. ՀՀ տարածքային կառավարման և ենթակառուցվածքների նախարարություն
	27.09.2024

	
	N ԳՍ//31319-2024

	Տեղեկացնում ենք, որ ՀՀ տարածքային կառավարման և ենթակառուցվածքների նախարարությունը «Մեկ անձից գնման ընթացակարգով գնման գործընթաց կազմակերպելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունի։
	Ընդունվել է ի գիտություն:





		2. ՀՀ ֆինանսների նախարարություն
	07.10.2024

	
	N 01/26-1/20796-2024

	Ուսումնասիրելով Ձեր 20/09/24թ. թիվ 01/9.1.2/28975-2024 գրությամբ ներկայացված ՀՀ կառավարության որոշման նախագիծը՝ հայտնում ենք հետևյալը.
նախագծի 1-ին կետով առաջարկվում է թույլատրել Կրթության և գիտության կոմիտեին «Ակադեմիական քաղաք» ծրագրի իրականացման շրջանակներում Ակադեմիական քաղաքի տրանսպորտի և շարժունակության վերաբերյալ խորհրդատվական ծառայությունները ձեռք բերել մեկ անձից գնման ձևով՝ Սիստեմատիկա ընկերությունից՝ հատուկ և բացառիկ իրավունքի առկայությամբ պայմանավորված: Նախագծի ընդունումը հիմնավորող փաստաթղթի համաձայն՝ որպես մեկ անձից գնման ձևի կիրառման հիմնավորում նշվում է նպատակահարմարության հանգամանքը:
Այս կապակցությամբ հայտնում ենք, որ գնման ձևերի ընտրության պայմանները սահմանված են գնումների հետ կապված իրավական ակտերով և դրանցում բացակայում է նպատակահարմարությունը՝ որպես գնման ձևի ընտրության պայման: 
Հետևաբար անհրաժեշտ ենք համարում նախագծի ընդունումը հիմնավորող փաստաթղթում բացահայտել նշված հիմքով պայմանավորված մեկ անձից գնման ձևի կիրառման հիմնավորումը:
Միաժամանակ հայտնում ենք, որ նախագծի նախաբանից անհրաժեշտ է հանել Գնումների մասին օրենքի 23-րդ հոդվածին կատարված հղումը, նկատի ունենալով, որ դրանով սահմանված են մեկ անձից գնումներ կատարելու պայմանները, իսկ որպես լիազորող նորմ անհրաժեշտ է նշել ՀՀ կառավարության 04/05/2017թ. N 526-Ն որոշմամբ հաստատված կարգի 3-րդ կետը:
	










Ընդունվել է մասամբ:
Հաշվի առնելով, որ ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 23-րդ կետի 4-րդ ենթակետով սահմանված ցանկի թվարկումը վերաբերելի չէ նախագծով նախատեսված գնման առարկային կամ ձեռքբերման ոլորտին՝ հիմնավորման մեջ լրացվել են Իտալիայի Հանրապետության օրենսդրության համաձայն հիմնադրված և գործող Սիստեմատիկա ընկերության  ընտրության վերաբերյալ տեղեկատվությունը, ինչպես նաև նշվել է տրանսպորտի հայեցակարգային պլանավորման, շարժունակության և երթևեկության մոդելավորման բնագավառներում ռազմավարական խորհրդատվության միջազգային բացառիկ փորձ և հեղինակություն ունենալու հանգամանքները։ 

Ընդունվել է:
Նախագծի նախաբանից հանվել է Գնումների մասին օրենքի 23-րդ հոդվածին կատարվող հղումը, և հիմք է ընդունվել ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 3-րդ կետը։



		3. ՀՀ արդարադատության նախարարություն
	08.10.2024

	
	N /27.3/40157-2024

	1. «Մեկ անձից գնման ընթացակարգով գնման գործընթաց կազմակերպելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վավերապայմաններում բացակայում է բնույթը, ուստի անհրաժեշտ է լրացնել՝ հիմք ընդունելով «Նորմատիվ իրավական ակտերի մասին» օրենքի 11-րդ հոդվածի 1-ին մասի 4-րդ կետը, համաձայն որի՝  նորմատիվ իրավական ակտի վավերապայմաններն են` հերթական (գրանցման) համարը և նշում դրա բնույթի մասին:
2. Նախագծի 1-ին կետով նախատեսվում է թույլատրել Հայաստանի Հանրապետության կրթության, գիտության, մշակույթի և սպորտի նախարարության բարձրագույն կրթության և գիտության կոմիտեին «Ակադեմիական քաղաք» ծրագրի իրականացման շրջանակներում Ակադեմիական քաղաքի տրանսպորտի և շարժունակության վերաբերյալ խորհրդատվական ծառայություններ ձեռք բերել մեկ անձից գնման ձևով՝ Սիստեմատիկա ընկերությունից՝ հատուկ և բացառիկ իրավունքի առկայությամբ պայմանավորված՝ Հայաստանի Հանրապետության կառավարության 2017 թվականի մայիսի 4-ի N 526-Ն որոշման 1-ին կետով հաստատված՝ գնումների գործընթացի կազմակերպման կարգի 3-րդ կետի հիման վրա։ 
Նշված կարգավորումից բխում է, որ Նախագծով մեկ անձից գնումը պայմանավորվում է հատուկ և բացառիկ իրավունքի առկայությամբ պայմանավորված, իսկ Նախագծի հիմնավորման համաձայն՝ գնման գործընթացը մեկ անձից գնման ընթացակարգով կազմակերպելու անհրաժեշտությունը պայմանավորված է միջազգային բարձր վարկանիշ և Ծրագրի իրականացման համար անհրաժեշտ բաղադրիչների մշակման բացառիկ փորձ ունեցող ընկերություն ներգրավելու պահանջով։ Միաժամանակ նշվել է, որ հաշվի առնելով տրանսպորտի հայեցակարգային պլանավորման, շարժունակության և երթևեկության մոդելավորման բնագավառներում ռազմավարական խորհրդատվության միջազգային բացառիկ փորձը և հեղինակությունը՝ նպատակահարմար է համարվել Ակադեմիական քաղաքի տրանսպորտի և շարժունակության վերաբերյալ խորհրդատվական ծառայությունների մատուցումը պատվիրակել Իտալիայի Հանրապետության օրենսդրության համաձայն հիմնադրված և գործող Սիստեմատիկա ընկերությանը: 
Նշվածի կապակցությամբ անհրաժեշտ է նկատի ունենալ, որ «Գնումների մասին» օրենքի 2-րդ հոդվածի 1-ին մասի 15-րդ կետը, որի համաձայն՝ հատուկ կամ բացառիկ իրավունքը` իրավունք է, որը բխում է իրավական կամ վարչական ակտով իրավասու մարմնի տրամադրած իրավասություններից, որի նպատակն է որոշակի գործունեության իրականացման իրավունքը (ներառյալ՝ հանրային ծառայությունների ոլորտում) վերապահել մեկ կամ սահմանափակ թվով կազմակերպությունների, և որով էապես սահմանափակվում է նման գործունեություն իրականացնելու այլ կազմակերպությունների հնարավորությունը: 
Սույն դեպքում, Նախագծով որպես մեկ անձից գնման հիմնավորում, հիմք է ընդունվում Սիստեմատիկա ընկերության տրանսպորտի հայեցակարգային պլանավորման, շարժունակության և երթևեկության մոդելավորման բնագավառներում ռազմավարական խորհրդատվության միջազգային բացառիկ փորձը և հեղինակությունը, սակայն ներկայացված չէ հստակ հիմնավորվում, որ նշված ընկերությունն ունի բացառիկ կամ հատուկ իրավունք, որի արդյունքում էլ մեկ անձից գնումը կարող է կատարվել միայն նշված ընկերությունից: Նշվածը հիմք ընդունելով՝ գտնում ենք, որ նշված հիմքով մեկ անձից գնում կատարելն ունի լրացուցիչ հիմնավորման կարիք:
	Ընդունվել է:
Լրացվել է իրավական ակտի բնույթը:





Ընդունվել է մասամբ:
Հաշվի առնելով, որ ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 23-րդ կետի 4-րդ ենթակետով սահմանված ցանկի թվարկումը վերաբերելի չէ նախագծով նախատեսված գնման առարկային կամ ձեռքբերման ոլորտին՝ հիմնավորման մեջ լրացվել են Իտալիայի Հանրապետության օրենսդրության համաձայն հիմնադրված և գործող Սիստեմատիկա ընկերության  ընտրության վերաբերյալ տեղեկատվությունը, ինչպես նաև նշվել է տրանսպորտի հայեցակարգային պլանավորման, շարժունակության և երթևեկության մոդելավորման բնագավառներում ռազմավարական խորհրդատվության միջազգային բացառիկ փորձ և հեղինակություն ունենալու հանգամանքները: 


		4. ՀՀ ֆինանսների նախարարություն
	16.10.2024

	
	N 01/26-1/22058-2024

	Ուսումնասիրելով 15/10/24թ. թիվ 01/9.1/32029-2024 գրությամբ ներկայացված ՀՀ կառավարության որոշման նախագիծը՝ հայտնում ենք հետևյալը.
	նախագծի 2-րդ կետով նախատեսվում է, որ ծառայությունների ձեռքբերման դիմաց վճարումները կիրականացվեն 2024 թվականի պետական բյուջեի 1162 «Գիտական և գիտատեխնիկական հետազոտությունների» ծրագրի 11002 «Գիտական ենթակառուցվածքի արդիականացում» միջոցառման շրջանակներում։
	ՀՀ կառավարության 2024 թվականի օգոստոսի 22-ի N 1345-Ն որոշման համաձայն «Ակադեմիական քաղաք» ծրագրի շրջանակում խորհրդատվական ծառայությունների ձեռք բերման միջոցները նախատեսված են բյուջետային ծախսերի տնտեսագիտական դասակարգման Ընթացիկ դրամաշնորհներ միջազգային կազմակերպություններին հոդվածով:
	Ելնելով վերոգրյալից հայտնում ենք, որ նախագծի հաստատման պարագայում անհրաժեշտություն կառաջանա փոփոխություններ կատարել նաև ՀՀ կառավարության հիշյալ որոշման մեջ՝ ծառայությունների ձեռքբերման համար միջոցները նախատեսելով բյուջետային ծախսերի տնտեսագիտական դասակարգման գնումներ հոդվածով:
	Միաժամանակ հայտնում ենք, որ նախագծի նախաբանում անհրաժեշտ է «Գնումների մասին» օրենքի 23-րդ հոդվածի 1-ին մասի 1-ին կետը բառերը փոխարինել ՀՀ կառավարության 04/05/2017թ. N 526-Ն որոշմամբ հաստատված կարգի 3-րդ կետը բառերով:
	












Ընդունվել է։
Նախագծի ընդումամբ պայմանավորված կկատարվեն համապատասխան փոփոխությունները։


Ընդունվել է:
Նախագծի նախաբանից հանվել է Գնումների մասին օրենքի 23-րդ հոդվածին կատարվող հղումը, և հիմք է ընդունվել ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 3-րդ կետը։

		5. ՀՀ արդարադատության նախարարություն
	16.10.2024

	
	N /27.3/41629-2024

	[bookmark: _GoBack]Ի պատասխան Ձեր՝ 2024 թվականի հոկտեմբերի 15-ի թիվ 01/9.1/32029-2024 գրության՝ հայտնում ենք, որ Ձեր կողմից ներկայացված «Մեկ անձից գնման ընթացակարգով գնման գործընթաց կազմակերպելու մասին» Հայաստանի Հանրապետության կառավարության որոշման լրամշակված նախագծով (այսուհետ՝ նախագիծ) լրամշակման է ենթարկվել միայն  նախագծի հիմնավորումը, որն ընդունվել է ի գիտություն, իսկ նախագծի վերաբերյալ Հանրապետության արդարադատության նախարարության կարծիքը ներկայացվել է 2024 թվականի հոկտեմբերի 8-ի թիվ /27.3/40157-2024 գրությամբ:
	ՀՀ արդարադատության նախարարության 2024 թվականի հոկտեմբերի 8-ի թիվ /27.3/40157-2024 գրության 1-ին կետով ներկայացված դիտարկումն ընդունվել է, որի հիման վրա կատարվել է իրավական ակտի համապատասխան բնույթի լրացում։ 
2-րդ կետով ներկայացված կարծիքն ընդունվել է մասամբ:
Հաշվի առնելով, որ ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 23-րդ կետի 4-րդ ենթակետով սահմանված ցանկի թվարկումը վերաբերելի չէ նախագծով նախատեսված գնման առարկային կամ ձեռքբերման ոլորտին՝ հիմնավորման մեջ լրացվել են Իտալիայի Հանրապետության օրենսդրության համաձայն հիմնադրված և գործող Սիստեմատիկա ընկերության  ընտրության վերաբերյալ տեղեկատվությունը, ինչպես նաև նշվել է տրանսպորտի հայեցակարգային պլանավորման, շարժունակության և երթևեկության մոդելավորման բնագավառներում ռազմավարական խորհրդատվության միջազգային բացառիկ փորձ և հեղինակություն ունենալու հանգամանքները: 



